ՀԻՄՆԱՎՈՐՈՒՄ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ՈՒ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը
Կառավարության որոշման ընդունումն անհրաժեշտ է COVID-19-ով պայմանավորված` «Հայավտոկայարան» փակ բաժնետիրական ընկերության (այսուհետ` ՓԲԸ) կողմից նախորդ ամիսներին կրած վնասների մարման նպատակով ՓԲԸ-ին գումար հատկացնելու համար:

2. Ընթացիկ վիճակը և խնդիրները
Կորոնավիրուսի վարակի դեպքերով (Covid-19) պայմանավորված, արտակարգ իրավիճակի պայմաններում, ՓԲԸ-ի հետ պայմանագրեր կնքած կանոնավոր ուղևորափոխադրումներ իրականացնող կազմակերպությունները ներկայացրել են իրենց կողմից սպասարկվող երթուղիները ժամանակավորապես դադարեցնելու մասին գրություն:
Համաձայն, որի Ընկերությունը սեփական միջոցներով չի կարողանում իրականացնել իր առջև դրված խնդիրները, մասնավորապես՝ Ընկերության աշխատակիցների աշխատավարձի վճարումը, ինչպես նասսև 2020 թվականից առաջացած և մինչ այսօր չմարված կրեդիտորական պարտքերը։ Մասնավորապես, աշխատակիցների նկատմամբ 2021 թվականի հոկտեմբեր, նոյեմբեր ամսվա համար հաշվարկված աշխատավարձի և աշխատավարձի հետ կապված հարկերի վճարման պարտավորություն համապատասխանաբար՝ հոկտեմբեր՝ 9,221.0 հազար դրամի չափով, նոյեմբեր՝ 13,450.0 հազար դրամի չափով։ Դեկտեմբեր ամսվա համար կկազմի մոտավորապես 14,453.8 հազար դրամ աշխատավարձի պարտավորություն, այդ թվում` դեկտեմբեր ամսվա աշխատավարձ 13,450.0 հազար դրամ, 1,003.8 հազար դրամի հաշվարկված քաղ.իրավ.պայմանագրերով սահմանված վճարներ՝ 339.5 հազար դրամի չափով, ինչպես նաև հիվանդության նպաստի գումարներ՝ 664.3 հազար դրամի չափով: Հաշվի առնելով նաև հնարավոր վերջնահաշվարկները, որոնք «Հայավտոկայարան» ՓԲԸ-ում կազմում են բավական մեծ գումարներ: 

Հետևաբար «Հայավտոկայարան» ՓԲԸ-ի աշխատավարձի պարտավորությունը հոկտեմբեր, նոյեմբեր և դեկտեմբեր ամիսը ներառյալ կազմում է 37,124.8 հազար դրամ (ներառյալ հարկերը և այլ պարտադիր վճարները)։

Կազմակերպության կուտակված կրեդիտորական պարտքերը մասնակի՝ ըստ առաջնահերթության

	№
	Պարտավորության անվանում
	Գումար 

/ՀՀ դրամ/

	1
	Հողի հարկ /2020,2021թթ./
	815 000

	2
	Գույքահարկ /2020,2021թթ./
	6 710 000

	
	Ընդամենը 
	7 525 000


«Հայավտոկայարան» ՓԲԸ-ն ունի լուրջ ֆինանսական խնդիրներ: Ընկերության ֆինանսական վիճակի վատթարացումն ունի բազմաթիվ պատճառներ, որին նպաստել են 2020թ.-ին առաջացած հանգամանքները, մասնավորապես` «COVID-19» համավարակը և պատերազմական իրադրությունը: 2020 թ., 2021թթ.- ին չէին գործում դեպի Իրանի Իսլամական հանրապետություն և Ռուսաստանի Դաշնություն ուղևորափոխադրումները, որոնց հետևանքով Կազմակերպության ամսական անհրաժեշտ ծախսերը զգալիորեն գերազանցում էին եկամուտներին:  Ներկայումս, չնայած այն հանգամանքին, որ վերացվել են  որոշ սահմանափակումներ ուղևորափոխադրումների ոլորտում, այնուամենայնիվ դեպի Ռուսաստանի Դաշնություն ցամաքային ուղևորափոխադրումներ դեռևս տեղի չեն ունենում, ինչը զգալիորեն նվազեցնում է ընկերության ամենամսյա եկամուտը: Վերոշարադրյալի հետևանքով առաջացել են Կազմակերպության կրեդիտորական պարտքերը:

Ընդամենը 44,649.8 հազար դրամ, որի դեպքում ԱԱՀ-ի գումարը կկազմի 8,929.96 հազար դրամ, ընդամենը՝ 53,579.76 հազար դրամ (ներառյալ օրենսդրությամբ սահմանված հարկերը) տրամադրելու հարցում։   

Ելնելով վերոգրյալից և հիմք ընդունելով, որ ՓԲԸ-ի 100% բաժնետեր է հանդիսանում պետությունը, ուստի առաջարկում ենք ՀՀ 2021 թվականի պետական բյուջեով Տարածքային կառավարաման և ենթակառուցվածքների նախարարության գծով հաստատված մի շարք ծրագրերի գծով առաջացած միջոցներից 53,579.76 հազար դրամն ուղղել 1049 ծրագրի «12001 COVID-19-ով պայմանավորված տրանսպորտային ընկերություններին ֆինանսական աջակցություն» միջոցառմանը` ՓԲԸ-ում ստեղծված ծայրահեղ ծանր ֆինանսական վիճակին աջակցելու նպատակով:
Մասնավորապես` «1019 Սոցիալական ներդրումների և տեղական զարգացման ծրագիր» ծրագրի «12001 Համաշխարհային բանկի աջակցությամբ իրականացվող  Տարածքային զարգացման հիմնադրամի ծրագրի շրջանակներում ՀՀ տարածքներում ջրագծերի, առողջապահության, կրթության, մշակույթի, հատուկ խնամքի և  ենթակառուցվածքների ոլորտի վերականգնման և  շինարարության աշխատանքներ» միջոցառման հատկացված գումարներից 13,885.9 հազար դրամը, «1072 Ջրամատակարարաման և ջրահեռացման բարելավում» ծրագրի «31003 Եվրոպակական ներդրումային բանկի աջակցությամբ իրականացվող Երևանի ջրամատակարարման բարելավման ծրագրի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառման հատկացված գումարներից 16,293.4 հազար դրամը, «1157 Քաղաքային զարգացում» ծրագրի «12003 Արևելյան եվրոպայի էներգախնայողության և բնապահպանական գործընկերության ֆոնդի աջակցությամբ իրականացվող Երևանի քաղաքային լուսավորության դրամաշնորհային ծրագրի կատարման ապահովում» միջոցառման հատկացված գումարներից 23,400.5 հազար դրամը նվազեցնել և ուղղել «1049 Ճանապարհային ցանցի բարելավվում» ծրագրի «12001 COVID-19-ով պայմանավորված տրանսպորտային ընկերություններին ֆինանսական աջակցություն» միջոցառմանը:,
Միաժամանակ տեղեկացնում ենք, որ նշվազեցվող ծրագրերի գծով ՀՀ 2021 թվականի պետական բյուջեից մինչև տարեվերջ լրացուցիչ միջոցների հատկացման անհրաժեշտություն չի առաջանա: 
3. Տվյալ բնագավառում իրականացվող քաղաքականությունը
Նախագիծը չի նա​խա​տեսում տվյալ բնագավառում իրականացվող գործող քաղաքականության փոփոխութ​յուն:
4. Նախագծի մշակման գործընթացում ներգրավված ինստիտուտները և անձինք
Նա​​խագիծը մշակվել է ՀՀ տարածքային կառավարման և ենթակառուցվածքների նախարարության կողմից:
5. Ակնկալվող արդյունքը 
Նախագծի ընդունմամբ պայմանավորված ակնկալվող արդ​յունքը` «Հայավտոկայարան» ՓԲԸ-ի գործունեության բնականոն ընթացքի ապահովվում: 

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

Նախագծի ընդունումը ՀՀ 2021 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Չունի:
